
Аннотация 

Ушбу мақолада бошланғич синф ўқувчиларида жисмоний тарбияни шакллантириш 

усуллари тўғрисида фикр юритилган. 

Калит сўзлар: жисмонан баркамол авлод, моддий-техник база, жисмоний қобилият, 

жисмоний сифат, шахсий гигиена. 

 

Мустақиллик туфайли юртимизда соғлом, маънан ва жисмонан баркамол авлодни 

тарбиялаш масаласитдавлат сиёсатининг устивор йўналиши сифатида боқичма-босқич ўз ечимини 

топиб келмоқда. Бу борада биринчи Президентимиз И.А.Каримов рахбарлигида “Кадрлар 

тайёрлаш миллий дастури”, “Таълим тўғрисида”ги Қонун, “Ўзбекистон болалар спортини 

ривожлантириш жамғармасини тузиш тўғрисида” ги Президент Фармони ҳамда ушбу жамғарма 

фаолиятини ташкиллаштириш ҳақидаги Ҳукумат Қарори, ҳалқ таълими тизимини ислоҳ қилиш, 

ўрта умутаълим мактабларининг моддий-техник базасини замон талаблари даражасида кўтариш 

бўйича қилинаётган хайрли ишлар келажак авлод истиқболини белгилаб берувчи асосий 

тадбирлар сирасига киради. 

Агар боланинг жисмоний қобилиятлари ва ҳаркат малакалари ўстиришга ёшликдан асос 

солинса, улғайган сари шу қобилиятлар самарали шакллана боради. 

Маълумки, жисмоний сифатлар инсонда туғилганидан бошлаб шакллана боради. Лекин 

болада шу сифатларнинг қай даражада шаклланиши, оддий ёки мураккаб ҳаракатларни 

ўзлаштириб олиши фақатгина у яшаб келаётган муҳитга эмас, балки болада муайян жисмоний 

кўникмаларни қандай воситалар ёрдамида ривожлантиришга ҳам боғлиқдир. 

Жисмоний машқларни тўғри қўллаш, уларни болалар қандай ўзлаштираётганлигини назорат 

қилиб бориш шу болалардаги жисмоний сифатларни, унинг қадди-қомати, жисмоний ва ҳаракат 

малакалари тараққиёти тўғри йўналишда шаклланиб боришга имкон яратади. 

Мутахассислар томонидан олиб борилган тадқиқотлар натижасида кичик мактаб ёши 

даврида боланинг жисмоний кўникмалари ва ҳаётий ҳаракат малакалари миллий ва ҳарактли 

ўйинлар ёрдамида самаралироқ ривожланиши исботлаб берилган. 

Шунингдек, жисмоний ҳаракатларнинг тури, йўналиши ва қандай мақсадга 

қаратилганлигига (касб, рўзғор иши, спорт, ҳарбий фаолият ва ҳоказо) га қараб, ҳар бир жисмоний 

ҳатти-ҳаракатнинг шу ҳаракат ижросидаги ўрни турлича бўлади. Шундай бўлсада, спорт 

турларида шу жисмоний сифатларнинг интеграл ривожланиши муҳим аҳамиятга эга бўлади. Аммо 

кўпинча, барча ҳатти-ҳаракатлар фаолияти жараёнида айрим жисмоний сифатларнинг 

устуворлиги дарҳол кўзга ташланади. 

Бошланғич таълим жараёнида жисмоний тарбиянинг етакчи вазифаларига қуйидагиларни 

киритиш мумкин: 

- ўқувчилар соғлигини мустаҳкамлаш, уларнинг жисмоний жиҳатдан тўғри ривожланишига 

шароит яратиб бериш; 

- жисмоний тарбия ва спортга оид билимларга эга бўлиш; 

- ҳаракат кўникма ва малакаларини эгаллаш; 

- ҳаракат сифатлари (куч, эпчиллик ва бошқаларни) ривожлантириш; 

- жисмоний тарбия орқали эстетик сифатлар (гавдани тутиш, ҳатти-ҳаракатлар гўзаллиги) 

ни шакллантириш; 

- жисмоний тарбия орқали аҳлоқий сифатларни шакллантириш (жасурлик, қатъиятлилик, 

тартиб-интизом, жамоадошлик ва ҳ.к); 

- жисмоний тарбия ва спорт билан мунтазам шуғулланиш кўникмаларини ҳосил қилиш; 

- шахсий гигиена кўникма ва малакаларни шакллантириш. 

Бошланғич синфларда жисмоний тарбия бўйича олиб бориладиган асосий тадбирлар бири 

- бу дарсдан олдин ўтказиладиган гимнастика бўлиб ҳисобланади. Педагоглар шуни яхши 

билишадики, очиқ ҳавода ҳтказиладиган эрталабки жисмоний машқлар ўқувчиларнинг 

ишчанлигини ошириб, бола организмини умумий чиниқтириб боришга ёрдам беради. 

Жисмоний тарбия йўналишидаги доимий тадбирлар сирасига фузкулътдақиқалар ҳам 

киради. Мунтазам ташкил этиб туриладиган фузкулътдақиқалар болалардаги ақлий зўриқишнинг 

олдини олади ёки бартараф этади. 

“Ҳаракатли танаффус” кўриишдаги тарбиявий тадбирлар эса ўқувчиларнинг ҳар куни 

дарслар орасидаги танаффусларда очиқ ҳавода бўлишларини таъминлайди. Бошланғич синф 

ўқувчилари учун югуриш, сакраш, улоқтириш каби ҳаракатларни мужассамлаштирган ўйинлардан 

ташкил этиш тавсия этилади. Машқ ва ўйинлар дарс бошланишига 5 дақиқа қолганида 

тугатилиши керак. 

Ана шу сингари тадбирлар мунтазам равишда ўтказиб борилса бошланғич синф 

ўқувчиларида жисмоний тарбияни шакллантиришнинг самарали усул ва воситалари юқори 

бўлиши кафолатланади. 

